
Realizacija prava na socijalnu 
pomoć, adekvatan stambeni 
smještaj i efikasnu socijalnu 
zaštitu je osnova svih modernih 
demokratskih država. U Bosni 
i Hercegovini, gdje veći dio 
stanovništva živi u siromaštvu, 
ova pitanja su od još većeg 

značaja. Misija usmjerava 
aktivnosti na uspostavu dobrih 
praksi i stvaranje optimalnih 
uslova u kojima svi građani 
mogu uživati u svojim pravima. 

U ovoj oblasti, Misija 
provodi aktivnosti s ciljem: 

• Uključivanja perspektive
ljudskih prava u ekonomski i
društveni razvoj u BiH

• Podrške organima vlasti
u utvrđivanju i rješavanju
problema u oblasti ljudskih
prava, te podrške ostvarenju
njihovog mandata uz poštivanje
ljudskih prava. Time Misija
ima za cilj postići progresivnu
realizaciju međunarodnih
standarda u oblasti
ekonomskih i socijalnih prava.

• Utvrđivanja strukturalnih
problema čije rješavanje može
dovesti do ostvarenja ovih
prava za sve osobe, uključujući
osobe koje pripadaju
najugroženijim kategorijama
društva.

• Poboljšanja rada organizacija
civilnog društva, međunarodnih
agencija i eksternih
donatora uključenih u oblast
ekonomskog i društvenog
razvoja.

• Osnaživanja ugroženih
pojedinaca prenošenjem znanja
neophodnog za odbranu
njihovih prava. Misija zagovara
reformu sektora socijalne
zaštite, posebno u smislu
utvrđivanja nedosljednosti
između statusa i stvarnih
potreba onih najugroženijih
osoba.

Misija pruža pomoć u izgradnji 
kapaciteta institucija socijalne 
zaštite te podržava izradu 
okvira za socijalno stanovanje 
na svim nivoima vlasti.  

U bliskoj saradnji sa organima 
vlasti i civilnim društvom, Misija 
OSCE-a u Bosni i Hercegovini ulaže 
napore na zaštiti, promociji i jačanju 
ekonomskih, socijalnih, kulturnih i 
političkih prava svih građana Bosne 
i Hercegovine, s posebnim fokusom 
na ugrožene i marginalizirane 
kategorije društva. 

Ekonomska i 
socijalna prava



Iako se na svim nivoima 
ulaže veliki napor u promociju 
ekonomskog i društvenog 
razvoja, ne postoji niti jedna 
vladina agencija odgovorna 
za praćenje da li je ekonomski 
i društveni razvoj u skladu sa 
poštivanjem ljudskih prava. 
Zbog svog prisustva na terenu 
i iskustva u radu s građanima i 
institucijama širom BiH, Misija 
je u dobroj poziciji da se i 
dalje bavi pitanjima ljudskih 
prava u pogledu ekonomskog 
i društvenog razvoja, te ima 
značajnu posmatračku i 
interventnu ulogu. S tim u 
vezi, Misija nastavlja aktivnosti 
u koordinaciji s drugim
međunarodnim i lokalnim
organizacijama angažiranih u
ovoj oblasti.

Socijalna zaštita 

Gotovo polovina stanovništva 
BiH živi na granici ili ispod 
granice siromaštva. Pored 
toga, mnogi siromašni 
pojedinci su socijalno isključeni 
i žive na marginama društva. 
U borbi protiv društvene 
isključenosti i siromaštva, Misija 
radi na jačanju kapaciteta 
institucija BiH da osiguraju 
socijalnu zaštitu u čitavoj 
državi. Misija prati pravni okvir 
i praksu u oblasti socijalne 
zaštite u oba entiteta, te 
zagovara reforme u skladu s 
međunarodnim standardima. 

U cilju osiguranja ravnopravnog 
pristupa socijalnoj zaštiti za 
sve ugrožene pojedince, Misija 
pruža podršku izradi nekoliko 
instrumenata (metodologija, 
upitnici i podzakonski akti) 
kako bi se provele aktivnosti 
socijalnog mapiranja. Očekuje 
se da će ovo dovesti do 
značajnih promjena u kreiranju 
politike čiji će pristup biti 
zasnovan na potrebama, a ne 
na statusu pojedinca.  

S posebnom pažnjom 
usmjerenom na centre za 
socijalni rad, Misija obavlja 
aktivnosti usmjerene 
na izgradnju kapaciteta 
lokalnih vlasti kako bi 
oni mogli odgovoriti na 
zahtjeve za ostvarenje 
osnovnih prava iz oblasti 
socijalne zaštite na efikasan 
i pravičan način. Nedavno 
provedene edukacije bile su 
fokusirane na ljudska prava 
i nediskriminaciju, strateško 
planiranje i zagovaranje, 
iskorak i procjenu potreba, 
koordinaciju i umrežavanje, 
te jačanje kapaciteta 
nevladinih organizacija u 
oblasti zagovaranja i odbrane 
osnovnih ljudskih prava. 
Nadalje, Misija ističe značaj 
jačanja novoosnovane Unije 
socijalnih radnika i stručnjaka 
iz oblasti socijalnog rada BiH, 
te kantonalnih i regionalnih 
udruženja socijalnih radnika. 

Socijalno stanovanje 

Iako postoje uspješni primjeri 
povrata imovine, i dalje 
postoje ozbiljni problemi u 
oblasti stambenog pitanja, s 
obzirom da je značajnom broju 
stanovnika potrebna pomoć 
u stambenom zbrinjavanju.
Međutim, takva pomoć je
često nedostupna onima
kojima je najviše potrebna, kao
što su, na primjer, izbjeglice,
raseljene osobe, porodice sa
samohranim roditeljem, starije
osobe, žene, djeca, mladi
parovi, osobe s invaliditetom
i Romi. Budući da ne postoji
pravni mehanizam koji definira
kriterije za dodjelu stambenog
smještaja, ugroženi pojedinci
i porodice se mogu naći u
situaciji da nemaju stambeni
smještaj i da im je hitno
potrebna pomoć općinskih
vlasti.

Misija zagovara izradu 
sveobuhvatnog pravnog okvira 
za socijalno stanovanje, koji 
bi u potpunosti bio u skladu s 
međunarodnim standardima 
na polju ljudskih prava. Misija i 
dalje podržava napore na svim 
nivoima vlasti na izradi zakona, 
politika, akcionih planova i 
općinskih strategija u oblasti 
socijalnog stanovanja. U cijeloj 
državi, iskusni timovi terenskih 
ureda Misije će nastaviti 
promovirati provedbu projekata 
stambenog zbrinjavanja na 
lokalnom nivou i, u sklopu toga 
zagovarati nediskriminatorne 
i transparentne procedure 
dodjele stambenih jedinica. 
I na kraju, kroz  provedbu 
navedenih aktivnosti 
promoviramo bolju 
komunikaciju i saradnju 
predstavnika nadležnih organa 
vlasti.

